
Madaidaz samacqaing 1s tama tina tataqus uvavaz’az

Maaca madadaingaz gabas a taqus maikikingna tupa tu:maa amu ka
maikikingna asa tu samacqaing is madadaingaz ciin masituqas, tan’a
sinbabazbaz masimaupas sintataqu madadaingaz a galinga ciin samu.nitu
magtu han mai is madadaingaz kitnus, bazbazis madigla a galinga ciin
makukuniv. maca bazbaz ca madadaingaz ciin masitaugas asatu macicihal
tan’a, nitu maqtu macimusqut, ma’asqaz i sibazbaz nai, maupai maca
madadaingaz ciin masitaugas tutuza tu dangias ganciap ciin taiklac. Maca
maupata a, nakanahipun asu bunun, amin tu natugumican asu diganin
maliscial miqumic han dalaq nastuti.

Maca tama tina ha, asat dangias taiglac, daidaz ciin sicmang a is’ang
magaipus tatlumaq ka bunun, magasmav kuzukuza,nitu galmang muskus
duma bunun mimis’av quu is davuc, picial amis inak’anak a hinuzangan,
macial amin ca sin’iqumic, pakacial amis bunun, maca maupata’a altupat
nitu madia ca sinhiqain a qalinga, na’u tu natan’as qalinga kinita ca
uvava’az maikikingna, maupa’i saduu kanais macial a hinuzangas tama ciin

tina.maca tama tina asat macial ca hinuzangan pasadus uvava’az, na macial

amin ca hinuzangas uvava’az.

Maca ata ka Bunun siduq minaqgabas uka is paitasan tu na’istaqus
maikikingna, uka is sipulan, uka aminis patasan maqtu saduan. anagat tauni
tatu nii ca bunun tataqus maikikingna.

Samugat maata bunun makucia macial a sin’iqumaic taqutaqus
uvava’az ciin maikikingna.qailic ata tataqus uvava’az tu asat macial
madungdung palkaciat bunun, nitu galmang pakahau pindikla is bunun.
Minaha’an ta amis sinluluc’an inita pasuntamul manaqtainga... pislulus
uvava’az tu makua ca macial a sin’iqumic. tuza tu miniqdi ata saipuk is
uvava’az, misna han ququm sauhan mintalminduu talbinau’az, maca
madadaingaz han tat’acang a, pa’un nai inak’anak tu uvava’az madaidaz
tataqu ca cikaupa ka uvava’az haan acang. Makusang anai tu maqtu’ang ca
uvava’az inita dangi’as daidaz taiklac magasmav masipul magasmav amin
kuzakuza, namacial ca sin’iqumic. Anagat muamin ca uvava’az nita

malmananu, dngias daidaz, magasmav, matataiqlac.

